
Vishnukritam Shiva Stotram

વિષ્ણુકૃતં ૪ શિવસ્તોત્રમ્

ભગવાનુવાચ ।
નમસ્તે શિતિકણ્ઠાય નીલગ્રીવાય વેધસે ।
નમસ્તે અસ્તુ શોચિષે નમસ્તે ઉપવાસિને॥ ૧॥
નમસ્તે અસ્તુ મીઢુષે નમસ્તે ગદિને હર ।
નમસ્તે વિશ્વમૂર્તયે વૃષાય વૃષરૂપિણે॥ ૨॥
ઉપનિર્યાય(?) ચ નમો વૃષાય વૃષરૂપિણે ।
અમૂર્તાય ચ દેવાય નમસ્તેઽસ્તુ પિનાકિને॥ ૩॥
નમો ઘોરાય ઘોરાય ઘોરઘોરપ્રિયાય ચ ।
નામઃ કુબ્જાય કૂપાય શિવાય શિવરૂપિણે॥ ૪॥
નમસ્તુણ્ડાય તુષ્ટાય નમસ્તુટિતુટાય ચ ।
નમઃ શિવાય શાન્તાય ગિરિશાય ચ તે નમઃ॥ ૫॥
નમો હરાય હિપ્રાય(?) નમો હરિહરાય ચ ।
નમોઽઘોરાય ઘોરાય ઘોરઘોરપ્રિયાય ચ॥ ૬॥
નમોઽઘણ્ટાય ઘણ્ટાય નમો ઘટિઘટાય ચ ।
નમઃ શર્વાય શાન્તાય ભૂતાધિપતયે નમઃ॥ ૭॥
નમો નમો વિરૂપાય પુરાય પુરહારિણે ।
નમઆદ્યાય બીજાય શુચયે ભસ્મરૂપિણે॥ ૮॥
નમઃ પિનાકહસ્તાય નમઃ શૂલાસીધારિણે ।
નમસ્તે ખટ્વહસ્તાય નમસ્તે કૃત્તિવાસસે ॥ ૯॥
નમસ્તે વામદેવાય નમઆકાશમૂર્તયે ।
હરાય હરિરૂપાય નમસ્તે તિગ્મતેજસે॥ ૧૦॥
ભક્તપ્રિયાય ભક્તાય ભક્તાનાં વરદાયિને ।

નમોઽભ્રમૂર્તયે દેવ જલમૂર્તિધરાય   ચ॥ ૧૧॥
નમશ્ચન્દ્રાય દેવાય સૂર્યાય ચ નમો નમઃ ।
નમઃ પ્રધાનદેવાય ભૂતાનાં પતયે નમઃ॥ ૧૨॥
નમઃ કરાલમુણ્ડાય વિકૃતાય કપર્દિને   ।
અજાય ચ નમસ્તુભ્યં ભૂતભાવન ભાવન॥ ૧૩॥
નમોઽસ્તુ હરિકેશાય પિઙ્ગલાય  નમો નમઃ ।
નમસ્તેઽભીષુહસ્તાય ભીરુભીરુહરાય ચ॥ ૧૪॥
હરાય ભીતિરૂપાય ઘોરાણાં ભીતિદાયિને ।
નમો દક્ષમખઘ્નાય ભગનેત્રાપહારિણે॥ ૧૫॥
ઉમાપતે નમસ્તુભ્યં કૈલાસનિલયાય ચ ।
આદિદેવાય દેવાય ભવાય ભવરૂપિણે॥ ૧૬॥
નમઃ કપાલહસ્તાય નમોઽજમથનાય ચ ।
ત્ર્યમ્બકાય નમસ્તુભ્યં ત્ર્યક્ષાય ચ શિવાય ચ॥ ૧૭॥
વરાદાય વરેણ્યાય નમસ્તે ચન્દ્રશેખર ।
નમ ઇધ્માય હવિષે ધ્રુવાય ચ કુશાય ચ॥ ૧૮॥
નમસ્તે શતુ(?)દ્યુમ્નાય નાગપાશપ્રિયાય ચ ।
વિરૂપાય સુરૂપાય ભદ્રપાનપ્રિયાય ચ॥ ૧૯॥
શ્મશાનરતયે નિત્યં જયશબ્દપ્રિયાય ચ ।
ખરપ્રિયાય ખર્વાય ખરાય ખરરૂપિણે॥ ૨૦॥
ભદ્રપ્રિયાય ભદ્રાય ભદ્રરૂપધરાય ચ ।
વિરૂપાય સુરૂપાય મહાઘોરાય તે નમઃ॥ ૨૧॥
ઘણ્ટાય ઘણ્ટાનાદાય ઘણ્ટભૂષણભૂષિણે ।
તીવ્રાય તીવ્રરૂપાય તીવ્રરૂપપ્રિયાય ચ॥ ૨૨॥
નગ્નાય નગ્નરૂપાય નગ્નરૂપપ્રિયાય ચ ।
ભૂતાવાસ નમસ્તુભ્યં સર્વાવાસ નમો નમઃ॥ ૨૩॥
નમઃ સર્વાત્મને તુભ્યં નમસ્તે ભૂતિદાયિને ।
નમ્સ્તે વામદેવાય મહાદેવાય તે નમઃ॥ ૨૪॥

કા નુ વાક્સ્તુતિરૂપા તે કો નુ સ્તોતું પ્રશક્નુયાત્ ।
કસ્ય વા સ્ફુરતે જિહ્વા સ્તુતૌ સ્તુતિમતાં વર॥ ૨૫॥
ક્ષમસ્વ ભગવન્ દેવ ભક્તોઽહં ધ્યાહિ માં હર ।
સર્વાત્મન્ સર્વભૂતેશ ધ્યાહિ માં સતતં હર॥ ૨૬॥
રક્ષ દેવ જગન્નાથ લોકાન્ સર્વાત્મના હર ।
ધ્યાહિ ભક્તાન્ સદા દેવ ભક્તપ્રિય સદા હર॥ ૨૭॥
ઇતિ હરિવંશાન્તર્ગતં વિષ્ણુકૃતં શિવસ્તોત્રં સમ્પૂર્ણમ્ ।
હરિવંશ । અનુબન્ધ - પરિશિષ્ટ । અધ્યાય અ૩૧.૧૦૪૯॥

